
1.1

1.2

2.1

2.2

. CEFNDIR

Un o ddyletswyddau statudol y Pwyllgor Safonau ydi ymdrin ag unrhyw adroddiad
gan y Swyddog Monitro ar unrhyw fater a gyfeiriwyd iddynt gan Ombwdsmon
Gwasanaethau Cyhoeddus Cymru mewn perthynas & honiadau o dorri’r Céd
Ymddygiad gan Aelodau.

Mae cael trefniadau mewn lle ac wedi eu cyhoeddi yn sicrhau tryloywder a
chysondeb pan fydd y Pwyllgor Safonau yn ystyried achosion honedig o dorri'r Cod
Ymddygiad ar gyfer Aelodau.

. PROSES

Roedd proses ar gyfer delio gyda chynnal Gwrandawiadau yn dilyn atgyfeiriad gan
Ombwdsmon Gwasanaethau Cyhoeddus Cymru am dorri'r Cod Ymddygiad eisoes
wedi ei mabwysiadu gan y Pwyllgor Safonau. Fodd bynnag, nid oes Gwrandawiad
wedi ei gynnal gan y Pwyllgor ers nifer o flynyddoedd. Gyda thri achos yn cael ei
ymchwilio gan Ombwdsmon Gwasanaethau Cyhoeddus Cymru dros gyfnod Haf
2024, trefnwyd Hyfforddiant allanol ar gynnal Gwrandawiadau, er mwyn paratoi
petai un neu fwy o’r achosion hynny’n cael eu cyfeirio at sylw’r Pwyllgor Safonau i'w
penderfynu. Tra’n canmol y trefniadau yn y Broses sefydlog hon ar y cyfan, fe
wnaeth yr Hyfforddwr allanol argymell y dylid addasu’r Broses fel bod tri cham (yn
hytrach na dau gam) i ystyriaethau’r Pwylligor.

Mae gwaith wedi ei wneud er mwyn addasu’r Broses fel bod y tri cam hwn o fewn y
broses o hyn ymlaen:

1. Canfod ffeithiau;
2. Ar sail y ffeithiau hynny, sefydlu a yw'r Pwyllgor Safonau o'r farn bod
hyn yn torri darpariaethau'r Cod Ymddygiad; a

3. Sancsiwn

2.3 Roedd y fersiwn flaenorol o’r broses yn nodi y byddai camau 1 a 2 uchod yn
cydredeg ond ystyriwyd y gallai hynny arwain at lai o ffocws ar faterion.

2.4  Wrth wneud y newidiadau hyn, manteisiwyd ar y cyfle i wneud newidiadau pellach,
gan gynnwys:-
o Bod aelodau'r Pwyllgor Safonau yn atgoffa eu hunain o ddeg
egwyddor bywyd cyhoeddus yn ystod eu hystyriaethau;
o Bod yn rhaid i'r Pwyllgor Safonau ddangos tystiolaeth o'i benderfyniad,
h.y. dangos y gweithio allan; a
o Chadarnhau y gwneir penderfyniadau ar gydbwysedd tebygolrwydd.

2.5 Mae copi o'r Broses Gwrandawiadau diwygiedig wedi ei gynnwys yn Atodiad 1.
2.6  Mae’r ddogfen ddiwygiedig hon eisoes wedi ei rhannu gydag aelodau’r Pwyllgor
Safonau dros e-bost ar 29 Tachwedd, 2024. Mae’r ymatebion sydd wedi dod i law
yn gadarnhaol.
2.7 Noder bod y broses yn Atodiad 1, fel y broses flaenorol, yn cynnwys hyblygrwydd
fel y gall y Cadeirydd gytuno i amrywio’r weithdrefn mewn unrhyw achos penodol os
ydynt o’r farn bod angen gwneud hynny er budd tegwch.

2.8  Os bydd gwahaniaeth rhwng deddfwriaeth a'r hyn a nodir yn Atodiad 1, y
ddarpariaeth ddeddfwriaethol fydd yn cymryd blaenoriaeth.

3. ARGYMHELLION
3.1 Body Pwyllgor Safonau’n cytuno gyda mabwysiadu’r broses sydd wedi ei
chynnwys yn Atodiad 1 fel gweithdrefn i benderfynu cwynion am gamymddygiad

aelodau.

3.2 Bod trefniadau’n cael eu gwneud ar gyfer cyhoeddi’r broses ddiwygiedig hon, fel
sy’n berthnasol.

ATODIAD 1
Diweddarwyd ddiwethaf Tachwedd 2024
Cyngor Sir Ynys Mon - Pwyllgor Safonau

Gweithdrefn ar gyfer Gwrandawiadau Safonau Lleol

*kkkkkkkkkkkkk

1 Rhagarweiniad

Mae’r weithdrefn hon yn amlinellu sut y bydd y Pwyligor Safonau yn penderfynu
cwynion am gamymddygiad aelodau. Os oes unrhyw wrthdaro rhwng y ddogfen
hon a darpariaeth statudol perthnasol, y ddarpariaeth statudol fydd yn cael y
flaenoriaeth.

Rhaid i’r Pwyllgor benderfynu ar gwyn yn erbyn aelod unai:

e ar Ol i'r gwyn yn cael ei chyfeirio at y Swyddog Monitro gan yr
Ombwdsmon i'w ymchwilio ac yna adrodd i'r Pwyllgor Safonau; neu

e ar Ol i'r Ombwdsmon gyfeirio adroddiad ar ei ymchwiliad at y Swyddog
Monitro i'w gyflwyno i’r Pwyllgor Safonau.

2 Dehongliad

@) Mae “Aelod” yn golygu’r aelod o’r awdurdod sy’n destun yr honiad sy’n
cael sylw gan y Pwyllgor Safonau, ac eithrio lle dywedir yn wahanol.
Mae hefyd yn cynnwys cynrychiolydd enwebedig yr Aelod.

(b) Mae “Swyddog Ymchwilio” yn golygu Ombwdsmon Gwasanaethau
Cyhoeddus Cymru (yr Ombwdsmon), ac mae’n cynnwys eu
cynrychiolydd enwebedig.

Yn achos materion a gyfeiriwyd ar gyfer ymchwiliad lleol, mae
cyfeiriadau at y Swyddog Ymchwilio yn golygu’r sawl a benodwyd gan y
Swyddog Monitro i gynnal yr ymchwiliad.

(c) “Y Mater” yw pwnc adroddiad y Swyddog Ymchwilio.

(ch) Mae “Y Pwyllgor Safonau” yn cyfeirio at y Pwyllgor Safonau neu at
unrhyw is-bwyllgor safonau y mae wedi dirprwyo’r gwrandawiad iddo.

(d) Mae “Swyddog Cymorth Pwyllgor” yn golygu Swyddog o'r Awdurdod
sy’'n gyfrifol am gynorthwyo’r Pwyllgor Safonau wrth iddo gyflawni ei
swyddogaethau ac am gofnodi penderfyniadau’r Pwyllgor Safonau.

(dd) Mae “Ymgynghorydd Cyfreithiol” yn golygu’r swyddog sy’n gyfrifol am
ddarparu cymorth cyfreithiol i'r Pwyllgor Safonau. Gall y swyddog
hwnnw fod yn Swyddog Monitro, swyddog arall yn yr awdurdod a
chymwysterau cyfreithiol, neu rywun a benodwyd i'r pwrpas o’r tu allan
i'r awdurdod.

(e) Mae “Cadeirydd” yn cyfeirio at Gadeirydd y Pwyllgor Safonau neu, os yn
wahanol, y person sy’n llywyddu yn y gwrandawiad.

(f)
(ff)

(¢))

Diweddarwyd ddiwethaf Tachwedd 2024

Mae “Achwynydd” yn golygu’r person neu’r personau a wnaeth yr honiad
gwreiddiol yr ymchwiliwyd iddo ynghylch ymddygiad yr Aelod.

Mae “Cod Ymddygiad” yn golygu’r Céd Ymddygiad a fabwysiadwyd gan
y Cyngor at gyfer aelodau yn unol ag adran 51 o Ddeddf Llywodraeth
Leol 2000.

Yr  “Egwyddorion” yw’r  egwyddorion sy’n llywodraethu
ymddygiadaelodau ac aelodau cyfetholedig a bennir gan Weinidogion
Cymru o dan adran 49 o Ddeddf Llywodraeth Leol 2000.

Diwygio’r Weithdrefn

Gall y Cadeirydd gytuno i amrywio’r weithdrefn hon mewn unrhyw achos
penodol os ydynt o’r farn bod angen gwneud hynny er budd tegwch.

Cvynrychiolaeth

Gall cyfreithiwr, cwnsler neu - gyda chaniatad y Pwyllgor Safonau - berson arall
gynrychioli'r Aelod ar unrhyw adeg yn y weithdrefn hon neu ddod ir
gwrandawiad gyda’r Aelod.

Noder mai'r Aelod sy’n gyfrifol am gwrdd & chostau cynrychiolaeth o'r fath, ac
eithrio lle mae’r Is-Bwyllgor Indemniadau wedi cytuno’n benodol i gwrdd &’r
cyfan o’r gost honno neu ran ohoni.

Dylai Aelodau o Gyngor Sir Ynys Mén fod yn ymwybodol o Bolisi Indemniadau’r
Cyngor; dylent gysylltu gyda’r Ymgynghorydd Cyfreithiol am fwy o wybodaeth

ynghylch y Polisi hwn.

Cvyngor Cyfreithiol

Gall y Pwyllgor Safonau gymeryd cyngor cyfreithiol gan ei Ymgynghorydd
Cyfreithiol ar unrhyw adeg yn ystod y broses a nodir ym mharagraffau 8-10.
Dylid rhannu sylwedd unrhyw gyngor cyfreithiol a roddir i'r Pwyllgor Safonau
gyda’r Aelod a’r Swyddog Ymchwilio os ydynt yn bresennol.

Pwysau Tebygolrwydd

Tra’'n canfod (i) ffeithiau’r achos a (ii) unrhyw fethiant gan Aelod i gydymffurfio
a’r Cdéd Ymddygiad, mae’n rhaid i'r Pwyllgor Safonau ddefnyddio safon prawf

pwysau tebygolrwydd.

Egwyddorion

Tra’n ystyried cydymffurfiaeth yr Aelod &’r Céd Ymddygiad, mae’'n rhaid i'r
Pwyllgor Safonau atgoffa’i hun o’'r Egwyddorion.

Y cam cyntaf — Penderfyniad Cychwynnol

Diweddarwyd ddiwethaf Tachwedd 2024

(@  Ar 6l derbyn adroddiad y Swyddog Ymchwilio, bydd yr Ymgynghorydd
Cyfreithiol yn cysylltu gyda’r Aelod, y Swyddog Ymchwilio a’r Achwynydd
i gadarnhau derbyn yr adroddiad a chadarnhau’r camau nesaf.

(b)  Yna, bydd yr Ymgynghorydd Cyfreithiol yn cyfeirio’r adroddiad i'r
Pwyllgor Safonau a fydd yn cyfarfod i benderfynu unai —

() nad oes tystiolaeth o unrhyw fethu & chydymffurfio gyda’r Cod
Ymddygiad, neu

(i) Y dylai’r Mater fod yn destun gwrandawiad lleol er mwyn galluogi’'r
Aelod i gyflwyno achos, ar lafar neu yn ysgrifenedig, mewn
perthynas & chanfyddiadau’r ymchwiliad ac unrhyw honiad bod yr
Aelod wedi methu, neu efallai wedi methu cydymffurfio &’r C6d
Ymddygiad.

(c) Os yw'r Pwyllgor Safonau yn penderfynu nad oes tystiolaeth o unrhyw
fethu a chydymffurfio gyda’r Cod Ymddygiad, cyhoeddir y penderfyniad
hwnnw. Rhoddir gwybod i'r Aelod, y Swyddog Ymchwilio a’'r Achwynydd.

(ch) Os bydd y Pwyllgor Safonau yn penderfynu cynnal gwrandawiad lleol ar
gyfer y Mater, bydd yr Ymgynghorydd Cyfreithiol yn cynnal y broses cyn-
gwrandawiad fel y mae wedi ei hamlinellu ym mharagraff 9 isod.

9. Yr ail gam - Y Weithdrefn Cyn-Gwrandawiad

Yn dilyn penderfyniad gan y Pwyllgor Safonau i gynnal gwrandawiad lleol ar
gyfer mater penodol, bydd yr Ymgynghorydd Cyfreithiol yn:

(@  Trefnu dyddiad ar gyfer gwrandawiad y Pwyllgor Safonau fel y
penderfynwyd arno gan y Cadeirydd;

(b)  Anfon copi o’r adroddiad i’r Aelod a rhoi gwybod iddynt am ddyddiad,
amser a man cyfarfod y gwrandawiad;

(c) Anfon copi o’r adroddiad it Achwynydd a rhoi gwybod iddynt am
ddyddiad, amser a man cyfarfod y gwrandawiad;

(ch) Rhoi gwybod i'r Cyngor Cymuned am y Mater ynghyd a dyddiad, amser
a man cyfarfod y gwrandawiad (os yw’r Mater yn ymwneud ag
ymddygiad Cynghorydd Cymuned);

(d) Rhoi gwybod i'r Swyddog Ymchwilio am ddyddiad, amser a man cyfarfod
y gwrandawiad gan ofyn am gadarnhad os yw’'n bwriadu mynychu’r
gwrandawiad, galw tystion i roi tystiolaeth ac os yw'n credu y dylai
unrhyw ran o’r cyfarfod / dogfennau fod yn gyfyngedig neu gyfrinachol;

(dd) Gofyni’r Aelod gwblhau a dychwelyd y ffurflenni cyn-gwrandawiad sydd
wedi eu hatodi wrth y Weithdrefn hon fel Ffurflenni A-E cyn pen 14
diwrnod o’u derbyn;

(e)  Yn wyneb unrhyw ffurflenni cyn-gwrandawiad a ddychwelwyd gan yr
Aelod, bydd yr Ymgynghorydd Cyfreithiol yn penderfynu a fydd y
Pwyllgor Safonau angen it Swyddog Ymchwilio ac unrhyw dystion?
ychwanegol fod yn bresennol yn y gwrandawiad, gan gynnwys yr
Achwynydd, fel bod modd i'r gwrandawiad ddod i gasgliad sydd wedi
cael ystyriaeth briodol yn y gwrandawiad, a threfnu iddynt fynychu.
Ystyrir hefyd os oes angen unrhyw wybodaeth ychwanegol er mwyn
cynorthwyo'r Pwyllgor yn ystod y gwrandawiad. Cydlynir gyda’r
Cadeirydd gyda’r materion hyn.

() Gofyn i'r Cadeirydd wneud y fath gyfarwyddiadau ynghylch cynnal y
gwrandawiad ac y bydd eu hangen ar gyfer cynnal y gwrandawiad yn
effeithiol, gyda’r fath gyfarwyddiadau yn rhoi sylw i faterion fel —

0] Yr amser y bydd y Pwyllgor Safonau yn cyfarfod i gynnal y
gwrandawiad;

(i) Unrhyw faterion sy’n cael eu derbyn fel y maent ac nad oes angen
tystiolaeth ar eu cyfer;

(i) Y tystion a glywir a’r adegau pryd ddylent fod yn bresennol; a

(iv)  Presenoldeb tystion pan nad ydynt yn rhoi tystiolaeth.

(f) Paratoi Adroddiad Crynhoi Cyn-gwrandawiad yn amlinellu cwrs yr
honiad, yr ymchwiliad a’r broses cyn-gwrandawiad ac yn dwyn sylw at y
materion y bydd angen i'r Pwyllgor Safonau roi sylw iddynt, a

(@) Trefnu gyda’r Swyddog Cymorth Pwyllgor bod y rhaglen ar gyfer y
gwrandawiad, ynghyd ag Adroddiad Crynhoi Cyn-gwrandawiad yr
Ymgynghorydd Cyfreithiol, adroddiad y Swyddog Ymchwilio ac unrhyw
ddogfennau perthnasol eraill yn cael eu hanfon at:

0] Pob aelod o’r Pwyligor Safonau fydd yn cynnal y gwrandawiad;
(i) Yr Aelod.

@)  Yr Achwynydd, a

(iv) Y Swyddog Ymchwilio.

Y trydydd cam — Y Gwrandawiad

10.1 Cyflwyniad

Ar gychwyn y gwrandawiad, bydd y Cadeirydd yn cyflwyno pob un o aelodau’r
Pwyllgor Safonau, yr Aelod (os yw’n bresennol), y Swyddog Ymchwilio (os yw’'n
bresennol) ac unrhyw swyddogion eraill sy’n bresennol, ac yna bydd yn
esbonio’r drefn y bydd y Pwyllgor Safonau yn ei dilyn wrth gynnal y
gwrandawiad.

10.2 Materion trefniadol rhagarweiniol

Os yw'r Aelod yn herio unrhyw ganfyddiad ffaith yn adroddiad y Swyddog Ymchwilio, bydd
angen i'r Pwyllgor Safonau glywed tystiolaeth gan dyst uniongyrchol, lle bynnag y mae hynny’n
bosib.

Yna bydd y Pwyligor Safonau yn delio gyda’r materion trefniadol rhagarweiniol
isod yn y drefn ganlynol:

(@) Ymddiheuriadau am absenoldeb
(b) Datganiadau o ddiddordeb

Bydd y Cadeirydd yn gofyn i aelodau’r Pwyllgor Safonau ddatgelu
bodolaeth a natur unrhyw ddiddordebau personol neu ddiddordebau
sydd yn rhagfarnu a fo ganddynt yn y Mater, ac yn gofyn iddynt dynnu’n
0l o ystyried y Mater os oes angen.

(c) Cworwm
Bydd y Cadeirydd yn cadarnhau bod gan y Pwyllgor Safonau gworwm?
(ch) Trefny gwrandawiad

Bydd y Cadeirydd yn cadarnhau bod pawb sy’n bresennol yn ymwybodol
o’r drefn y bydd y Pwyllgor Safonau yn ei dilyn wrth benderfynu’r Mater.

(d) Bwrw ymlaen yn absenoldeb yr Aelod neu’r Swyddog Ymchwilio neu
unrhyw barti

Onid ywr Aelod neur Swyddog Ymchwilio neu unrhyw barti yn
bresennol ar gychwyn y gwrandawiad;

0] bydd y Cadeirydd yn gofyn i'r Ymgynghorydd Cyfreithiol a ydynt
wedi dweud nad ydynt yn bwriadu dod i'r gwrandawiad;

(i) bydd y Pwyllgor Safonau wedyn yn ystyried unrhyw resymau a
roddwyd ganddynt am beidio & dod i'r gwrandawiad a bydd yn
penderfynu a yw’n fodlon bod digon o reswm am y fath fethiant i
fynychu.

(i)  Os bydd y Pwyllgor Safonau yn fodlon gyda’r fath resymau, bydd
yn gohirio’r gwrandawiad tan ddyddiad arall.

(iv)  Onid yw'’r Pwyligor Safonau yn fodlon gyda’r fath resymau, neu
onid yw’r unigolyn wedi rhoi unrhyw fath rhesymau, bydd y
Pwyllgor Safonau yn penderfynu a ddylid ystyried y Mater a
gwneud penderfyniad yn absenoldeb yr unigolyn ynteu ohirio’r
gwrandawiad tan ddyddiad arall.

(V) Gall y Pwyllgor Safonau wneud trefniadau sy’n ymddangos fel y
rhai gorau i ddelio gyda’r Mater yn deg.

(dd) Cau allany Wasg a’r Cyhoedd

2 Ni fydd gan gyfarfod o'r Pwyllgor Safonau gworwm oni bai bod o leiaf 3 aelod o’r Pwyllgor
Safonau yn bresennol ar gyfer y cyfarfod i gyd. Rhaid i'r Cadeirydd fod yn aelod Annibynnol, a
rhaid i o leiaf hanner aelodau’r Pwyllgor sy’n bresennol fod yn aelodau Annibynnol. Pan fo’r
Pwyllgor yn ystyried mater sy’n ymwneud ag ymddygiad aelod o Gyngor Cymuned, rhaid i o
leiaf un aelod o’r Pwyllgor fod yn gynrychiolydd Cyngor Cymuned, ond oni fydd cynrychiolydd
Cyngor Cymuned yn bresennol nid yw hynny’n golygu nad oes cworwm ar y Pwyllgor.

e Gall y Pwyllgor Safonau gau allan y wasg a’r cyhoedd o ran 0’i
drafodaethau ar y Mater dan sylw neu o'r trafodaethau cyfan, os yw'n
ymddangos yn debygol y bydd gwybodaeth gyfrinachol neu eithriedig
yn cael ei datgelu yng nghwrs y trafodaethau.

e Bydd y Cadeirydd yn gofyn ir Aelod, y Swyddog Ymchwilio a'r
Ymgynghorydd Cyfreithiol i'r Pwyllgor Safonau a ydynt yn dymuno
gofyn i'r Pwyllgor Safonau gau allan y wasg a’r cyhoedd o ran o’r
gwrandawiad neu o’r cyfan ohono. Os bydd unrhyw un o’r uchod yn
gwneud cais o’r fath, bydd y Cadeirydd yn gofyn iddynt roi eu
rhesymau dros wneud hynny ac yn gofyn am ymatebion gan vy lleill,
ac yna bydd y Pwyllgor Safonau yn penderfynu a ddylid cau allan y
wasg a’r cyhoedd o ran o’r gwrandawiad neu’r cyfan ohono.

e Mewn achosion lle nad yw’r Pwyllgor Safonau yn penderfynu cau
allan y wasg a’r cyhoedd, bydd y rhaglen ac unrhyw ddogfennau sydd
ddim wedi cael eu rhyddhau i'r wasg a’r cyhoedd cyn y cyfarfod yn
cael eu rhyddhau wedyn iddynt.

10.3 Cyflwyno Adroddiad Crynhoi Cyn-Wrandawiad

Bydd y Cadeirydd yn gofyn i'r Ymgynghorydd Cyfreithiol neu’r Swyddog
Cymorth Pwyllgor gyflwyno Adroddiad Crynhoi Cyn-Wrandawiad yr
Ymgynghorydd Cyfreithiol, gan ddwyn sylw at unrhyw bwyntiau o
wahaniaeth y mae’r Aelod wedi datgan eu bod nhw’'n anghytuno gyda
nhw o fewn canfyddiadau o ffaith yn adroddiad y Swyddog Ymchwilio.

10.4 Cyfaddefiad o ddiffyg cydymffurfio

Yna bydd y Cadeirydd yn gofyn i'r Aelod gadarnhau a ydynt yn cyfaddef
eu bod wedi methu cydymffurfio &'r Cod Ymddygiad.

Os yw'’r Aelod yn cyfaddef eu bod wedi methu cydymffurfio &r Cod
Ymddygiad yn y modd a ddisgrifir yn adroddiad y Swyddog Ymchwilio
ac wedi ei grynhoi yn Adroddiad Crynhoi yr Ymgynghorydd Cyfreithiol,
yna gall y Pwyllgor Safonau gymeryd adroddiad y Swyddog Ymchwilio
fel y mae a phenderfynu bod yr Aelod wedi methu cydymffurfio gyda’r
Cbéd Ymddygiad yn y modd a ddisgrifir yn adroddiad y Swyddog
Ymchwilio a symyd ymlaen ar unwaith i ystyried a ddylid cymeryd
unrhyw gamau mewn perthynas & chamymddygiad yr Aelod.

10.5 Sefydlu’r ffeithiau

(@) Pwyntiau ychwanegol o wahaniaeth

(i) Os yw'r Aelod yn gwadu ei fod wedi methu cydymffurfio &r Céd
Ymddygiad yn y modd a ddisgrifir yn adroddiad y Swyddog
Ymchwilio, yna, bydd y Cadeirydd yn gofyn i'r Aelod gadarnhau bod
cyflwyniad yr Ymgynghorydd Cyfreithiol neu’r Swyddog Cymorth
Pwyllgor o Adroddiad Crynhoi Cyn-Wrandawiad yr Ymgynghorydd
Cyfreithiol yn grynodeb cywir o’r materion. Bydd y Cadeirydd hefyd

yn gofyn i'r Aelod os oes ganddynt unrhyw bwyntiau ychwanegol y
mae nhw yn anghytuno gyda nhw o ran unrhyw ganfyddiad o ffaith
yn adroddiad y Swyddog Ymchwilio.

(i) Os yw’r Aelod yn nodi unrhyw bwyntiau ychwanegol o wahaniaeth,
bydd y Cadeirydd yn gofyn i'r Aelod egluro pam nad oedden nhw
wedi nodi’r pwyntiau hyn fel rhan o’r broses cyn y gwrandawiad.
Bydd y Cadeirydd wedyn yn gofyn i'r Swyddog Ymchwilio (os ydyw’n
bresennol) a ydyn nhw mewn sefyllfa i ddelio gyda’r pwyntiau
ychwanegol hynny o wahaniaeth yn uniongyrchol neu drwy unrhyw
dystion sy’n bresennol neu y gellir trefnu yn gyfleus iddynt fod yn
bresennol yn y gwrandawiad.

(i) Mewn achosion lle nad yw'r Pwyllgor Safonau yn fodlon gyda
rhesymau’r Aelod am fethu nodi pob pwynt ychwanegol o
wahaniaeth fel rhan o’r broses cyn y gwrandawiad, gall

- benderfynu parhau gyda’r gwrandawiad ond heb ganiatau i'r
Aelod herio cywirdeb y canfyddiadau ffeithiol hynny a nodir yn
adroddiad y Swyddog Ymchwilio ond na wnaeth yr Aelod nodi
pwynt o wahaniaeth yn eu cylch fel rhan o’r broses cyn y
gwrandawiad, neu

- benderfynu gohirio’r gwrandawiad i ganiatau i'r Swyddog
Ymchwilio ac/neu unrhyw dystion ychwanegol fynychu'’r
gwrandawiad.

(iv) Y dybiaeth fydd na ddylid caniatdu unrhyw fater neu dystiolaeth
newydd y gellid fod wedi ei godi yn ystod y broses cyn-wrandawiad
oni bai bod rheswm da dros wneud hynny.

(b) Cyflwyno adroddiad y Swyddog Ymchwilio

(i) Os yw’r Swyddog Ymchwilio yn bresennol, bydd y Cadeirydd yn
gofyn it Swyddog Ymchwilio gyflwyno eu adroddiad gyda sylw
arbennig i unrhyw bwyntiau o wahaniaeth a nodwyd gan yr Aelod.
Gall y Swyddog Ymchwilio alw tystion fel sy’n angenrheidiol i drafod
unrhyw bwyntiau o wahaniaeth.

(i) Onid yw'r Swyddog Ymchwilio yn bresennol, ni fydd y Pwyllgor
Safonau ond yn cynnal gwrandawiad os ydyw’n fodlon nad oes
unrhyw bwyntiau sylweddol o wahaniaeth neu fod modd datrys yn
foddhaol unrhyw bwyntiau o wahaniaeth yn absenoldeb y Swyddog
Ymchwilio. Yn absenoldeb y Swyddog Ymchwilio, gall y Pwyllgor
Safonau benderfynu, ar gais yr Ymgynghorydd Cyfreithiol, pa
dystion, os o gwbl i'w galw. Mewn achos lle caiff tystion o’r fath eu
galw, bydd y Cadeirydd yn dwyn sylw'’r tystion at unrhyw ran
berthnasol o adroddiad y Swyddog Ymchwilio ac yn gofyn i’r tyst
gadarnhau neu gywiro'r adroddiad a darparu unrhyw dystiolaeth
berthnasol.

Mae’r ddogfen hon hefyd ar gael yn Saesneg / This document is also available in English

26319/837298 (837297)



Diweddarwyd ddiwethaf Tachwedd 2024

(ii) Ni chaniateir unrhyw groesholi ond wedi cyflwyno adroddiad y
Swyddog Ymchwilio ac/neu wedi derbyn tystiolaeth pob tyst, bydd y
Cadeirydd yn gofyn i’r Aelod a oes unrhyw faterion y dylai’'r Pwyligor
Safonau mofyn sylwadau gan y Swyddog Ymchwilio neu’r tyst yn eu
cylch ac yna gall Aelodau’r Pwyllgor Safonau ofyn cwestiynau i'r
Swyddog Ymchwilio neu’r tyst.

(©) Ymateb yr Aelod

(i)

(ii)

Bydd y Cadeirydd wedyn yn gwahodd yr Aelod i ymateb i
adroddiad y Swyddog Ymchwilio a galw unrhyw dystion fel sy’n
angenrheidiol i roi sylw i unrhyw bwyntiau o wahaniaeth.

(A)  Gall yr Aelod drefnu i'w cynrychiolydd wneud cyflwyniad ar
eu rhan ac/neu i gyflwyno’r Aelod ac unrhyw dystion ar eu
rhan.

(B) Nid oes rhaid i'r Aelod roi tystiolaeth neu ateb unrhyw
gwestiynau ond gall y Pwyllgor Safonau yn rhesymol ddod
| gasgliadau o unrhyw fethiant ar eu rhan i roi tystiolaeth
neu i ateb unrhyw gwestiwn.

Ni chaniateir unrhyw groesholi ond wedi i’r Aelod roi eu tystiolaeth
ac wedi i bob tyst roddi eu tystiolaeth nhw, gall y Cadeirydd ofyn
i'r Swyddog Ymchwilio a oes unrhyw faterion y dylai'r Pwyligor
Safonau ofyn am sylwadau’r Aelod neu’r tyst yn eu cylch ac yna
gall Aelodau’r Pwyllgor Safonau ofyn cwestiynau i'r Aelod neu’r
tyst.

(ch) Tystion

Bydd gan y Pwyllgor Safonau'r hawl i wrthod clywed tystiolaeth gan y
Swyddog Ymchwilio, yr Aelod neu dyst oni bai ei fod yn fodlon bod y tyst
yn debygol o roi tystiolaeth y mae angen ei chlywed er mwyn gallu
penderfynu a fu methiant i gydymffurfio gyda’r C6d Ymddygiad.

(d)  Tystiolaeth Ychwanegol

(i)

(ii)

Wedi gorffen clywed y dystiolaeth, bydd y Cadeirydd yn gwirio
gydag Aelodau’r Pwyllgor Safonau a ydynt yn fodlon bod
ganddynt ddigon o dystiolaeth i ddod i gasgliad ystyriol ar y Mater.

Os bydd y Pwyllgor Safonau, ar unrhyw adeg, cyn penderfynu a
fu methiant i gydymffurfio gyda’r C6d Ymddygiad, o’r farn bod
arno angen ychwaneg o dystiolaeth ar unrhyw bwynt er mwyn ei
alluogi i ddod i gasgliad ystyriol ar y Mater, gall y Pwyllgor
Safonau ohirior gwrandawiad a gwneud cais i'r Swyddog
Ymchwilio chwilio am a darparu’r fath dystiolaeth ychwanegol a
gwneud gwaith ymchwil pellach ar unrhyw bwynt a bennwyd gan
y Pwyllgor Safonau. Ni chaniateir gohirio’r gwrandawiad mwy nag
unwaith o dan y paragraff hwn.

(dd) Bydd yr Aelod a’r Swyddog Ymchwiliad yn cael cyfle i wneud sylwadau
i gloi.

10.6 Ymgynghoriadau

(a) Pwyntiau a gweithdrefnau rhagarweiniol

(i) Swyddogaeth y Pwyllgor Safonau yw gwneud penderfyniad ar y
Mater. Gall, ar unrhyw adeg, ddychwelyd i’r brif ystafell lle mae’r
gwrandawiad er mwyn mofyn tystiolaeth ychwanegol gan y
Swyddog Ymchwilio, yr Aelod neu’r tyst. Os oes angen ychwaneg
o wybodaeth arno, gall ohirio a rhoi cyfarwyddyd i'r Swyddog
Ymchwilio neu ofyn i'r Aelod ddangos tystiolaeth bellach o'r fath
i'r Pwyllgor Safonau.

(ii) Os oes angen cyngor cyfreithiol ar y Pwyllgor Safonau ar unrhyw
bwynt, gall naill ai —

- Ofyn i'r Ymgynghorydd Cyfreithiol ymuno gyda’r Pwyligor a
darparu’r fath wybodaeth. Yn yr achos hwn, bydd yr
Ymgynghorydd Cyfreithiol yn ailadrodd cyngor o’r fath yn
agored pan fydd y Pwyllgor Safonau yn dychwelyd a gall
cynrychiolydd cyfreithiol yr Aelod ymateb i gyngor o’r fath;
neu

- Dychwelyd i'r fforwm agored a gofyn i'r Ymgynghorydd
Cyfreithiol roi cyngor gan wahodd cynrychiolydd cyfreithiol yr
Aelod i ymateb i unrhyw gyngor o’r fath.

(b) Penderfynu’r ffeithiau

Bydd y Pwyllgor Safonau yn ymneilltuo i ystafell arall i ystyried a ydy
ffeithiau’r cyhuddiadau yn debygol o fod wedi eu profi, ar sail pwysau
tebygolrwydd, yn seiliedig ar y ffeithiau.

(c) Penderfynu a oedd methiant i gydymffurfio gyda’r C6d Ymddygiad

Bydd y Pwyligor Safonau yn aros mewn ystafell breifat i ystyried a
wnaeth yr Aelod, ar sail pwysau tebygolrwydd ac yn seiliedig ar y
ffeithiau a gafwyd yn y gwrandawiad, fethu cydymffurfio gyda’r Cod
Ymddygiad yn y modd a nodir yn adroddiad y Swyddog Ymchwilio®.

8 Noder bod ystyriaeth y Pwyllgor Safonau wedi ei gyfyngu i'r mater, o ran y set o ffeithiau, fel a
nodir yn adroddiad y Swyddog Ymchwilio. Mae’n bosibl y gall y Pwyllgor Safonau ganfod bod
y ffeithiau hyn yn datgelu y torwyd rhan o’r C6d Ymddygiad ac eithrio’r achos a ganfuwyd gan
y Swyddog Ymchwilio (er enghraifft, bod y ffeithiau yn gyfystyr & bwlio yn hytrach na dim ond
methiant i drin person gyda pharch). Fodd bynnag, os bydd y Pwyllgor Safonau, yn ystod eu
trafodaethau, o’r farn bod y dystiolaeth gerbron yn datgelu achos hollol wahanol o fethiant i
gydymffufio gyda’r C6d Ymddygiad (er enghraifft lle mae’r gWwyn yn un o fethiant i drin Swyddog
A gyda pharch ond bod y dystiolaeth hefyd yn dangos methiant i drin Swyddog B gyda pharch),
ni fydd methiant ychwanegol neu fethiant arall yn ran o faes gwaith y Pwyllgor Safonau. Ar yr
adeg honno, ni fydd yr Aelod wedi cael rhybudd o’r ffaith bod y Pwyllgor Safonau yn ystyried

(ch) Ystyriaeth gychwynnol o Argymhellion a Chosb

Wedi it Pwyllgor Safonau orffen ystyried y mater, gall y Pwyligor
Safonau ystyried a yw'n teimlo fel gwneud unrhyw argymhellion i'r
awdurdod gyda golwg ar hyrwyddo safonau uchel o ran ymddygiad
ymysg aelodau. Bydd y Pwyllgor Safonau yn ystyried yn gyffredinol y
math o gosb fyddai’n addas yn yr achos.

(d) Cofnodi’r rhesymeg

Rhaid i'r Pwyllgor Safonau gofnodi ei resymeg dros pob penderfyniad,
yn ysgrifenedig.

10.7 Camau gweithredu yn dilyn penderfyniad nad fod Aelod wedi torri
gofynion y Cé6d Ymddygiad

Os bydd y Pwyllgor Safonau’n penderfynu na fethodd yr Aelod a dilyn y Cod
Ymddygiad yn y modd a nodir yn adroddiad y Swyddog Ymchwilio:

(a) Dylai'r cyfarfod gael ei ail-ymgynnull a dylai’r Cadeirydd grynhoi
canlyniadau’r Pwyllgor Safonau;

(b)  Os yw'’r Pwyllgor Safonau yn dod i’r casgliad, o’r dystiolaeth a gafodd yn
ystod y gwrandawiad, bod Aelod wedi methu & chydymffurfio gyda’r Céd
Ymddygiad (ar wahan i'r Mater y mae’r Pwyllgor Safonau newydd wneud
penderfyniad arno), bydd y Pwyllgor yn amlinellu pryderon y Pwyllgor
Safonau ac yn dweud bod y Pwyllgor Safonau wedi cyfeirio’r methiant
ychwanegol neu fethiant arall hwn i'r Ymgynghorydd Cyfreithiol gyda
golwg ar gyflwyno haeriad pellach i Swyddfa Ombwdsmon
Gwasanaethau Cyhoeddus Cymru.

(c) Yna dylai'r Cadeirydd nodi unrhyw argymhellion y mae’r Pwyllgor
Safonau yn bwriadu eu gwneud i'r awdurdod gyda golwg ar hyrwyddo
safonau uchel o ymddygiad ymhlith aelodau a mofyn sylwadau’r Aelod,
y Swyddog Ymchwilio ar Ymgynghorydd Cyfreithiol cyn i'r Pwyligor
Safonau rhoddi trefn derfynol ar unrhyw argymhellion.

(ch) I gloi, dylai’r Cadeirydd ofyn i'r Aelod a ydynt yn dymuno i'r Awdurdod
beidio & chyhoeddi datganiad o’i ganfyddiad mewn papur newydd lleol.

10.8 Camau gweithredu yn dilyn penderfyniad fod Aelod wedi methu
cydymffurfio gyda’r Cod Ymddygiad yn v modd a ddisqrifir yn
adroddiad y Swyddog Ymchwilio

(a) Gweithdrefn gychwynnol

methiant ychwanegol neu fethiant arall ac o’r herwydd, byddai’n annheg symud ymlaen i
ystyried yr ail fater yn y gwrandawiad i’r methiant honedig cyntaf. Lle mae’r Pwyligor Safonau
o’r farn bod methiant ychwanegol neu fethiant arall o bosibl, methiant gan aelod gwahanol neu
fethiant o ran G6d Ymddygiad awdurdod arall, yna dylent gyfeirio’r ail fater at Ombwdsmon
Gwasanaethau Cyhoeddus Cymru fel honiad newydd.

Mae’r ddogfen hon hefyd ar gael yn Saesneg / This document is also available in English

26319/837298 (837297)



Diweddarwyd ddiwethaf Tachwedd 2024

Os yw’r Pwyllgor Safonau yn penderfynu bod yr Aelod wedi methu dilyn y Cod
Ymddygiad yn y modd a nodir yn adroddiad y Swyddog Ymchwilio:

(i) Dylai’r cyfarfod gael ei ail-ymgynnull a bydd y Cadeirydd yn crynhoi
canfyddiadau’r Pwyllgor Safonau;

(i) Fe all y Cadeirydd wedyn nodi’r math o gosb y mae’n ei ystyried all
fod yn briodol gan ofyn i'r Aelod neu eu cynrychiolydd cyfreithiol
wneud sylwadau ar y gosb.*

(i) Fe all y Cadeirydd ofyn i'r Swyddog Ymchwilio wneud sylwadau
ynglyn & chosb.

(iv) Bydd y Cadeirydd wedyn yn sicrhau bod pob Aelod o’r Pwyligor
Safonau yn fodlon bod ganddynt ddigon o wybodaeth i'w galluogi i
wneud penderfyniad ystyrlon ynghylch a ddylid pennu cosb ac (os
yn briodol) beth fydd ffurf y gosb.

(v) Fe all unrhyw aelod o’r Pwyllgor Safonau ofyn cwestiynau i'r
Swyddog Ymchwilio neu i’r Aelod fel bo’r angen i'w galluogi i wneud
penderfyniad ystyrlon.

(b) Penderfyniad ynghylch cosb ac argymhellion

() Bydd y Pwyllgor Safonau wedyn yn ymneilltuo i ystafell arall i ystyried yn
breifat ac i benderfynu:

() a ddylid pennu cosb,

(1)) (Ile bwriedir pennu cosb) pa gosb i'w rhoi, gan ystyried
Canllaw Cosb Panel Dyfarnu Cymru,

(1 pa bryd y dylai'r gosb honno ddod i rym, ac

4 Gall y Pwyllgor Safonau benderfynu ar unrhyw un o’r isod o ran y cosbau y gall fynnu arnynt :
“(i) dim angen gweithredu o gwbl
(ii) ceryddu’r Aelod;
(iii) atal yr Aelod yn rhannol am gyfnod a fydd ddim hwy na chwe mis neu weddill cyfnod yr Aelod
yny swydd, pa bynnag sydd fyrraf;
(iv) atal yr Aelod am gyfnod a fydd ddim hwy na chwe mis neu weddill cyfnod yr Aelod yn'y swydd,
pa bynnag sydd fyrraf.

Nid yw atal neu atal yn rhannol ond yn berthnasol i’r Aelod yn ei gapasiti fel aclod o’r awdurdod yr oedd
y gwyn yn ymwneud ag 0.

Bydd unrhyw gosb a roddwyd yn cychwyn ar 61 21 diwrnod i’r Pwyllgor Safonau hysbysu’r Aelod o’u
penderfyniad yn ysgrifenedig oni bai fod y Pwyllgor Safonau yn rhoi cyfarwyddyd (yn achos unrhyw
gosb ac eithrio cerydd) y bydd yn cychwyn ar ddyddiad penodol a bennwyd gan y Pwyllgor Safonau o
fewn chwe mis o ddyddiad y gwrandawiad.

Mae’r ddogfen hon hefyd ar gael yn Saesneg / This document is also available in English

26319/837298 (837297)



Diweddarwyd ddiwethaf Tachwedd 2024

(IV)  unrhyw sylwadau y bydd y Pwyllgor Safonau’n eu rhoi i'r
awdurdod.

(i) Rhaid i'r Pwyllgor Safonau gofnodi ei resymeg dros pob penderfyniad yn
ysgrifenedig.

(i) Ar ddiwedd ei ystyriaethau, bydd y Pwyllgor Safonau yn dychwelyd i brif
ystafell y gwrandawiad a bydd y Cadeirydd yn datgan penderfyniadau’r
Pwyllgor Safonau gan ddweud a ddylid pennu cosb a (lle bwriedir cosb),
beth yw natur y gosb, a pha bryd y dylai ddod i rym, ynghyd &'r prif resymau
dros wneud y penderfyniadau hynny, ac unrhyw argymhellion y bydd y
Pwyllgor Safonau am eu gwneud i'r awdurdod.

10.9 Cau’r gwrandawiad

(@) Bydd y Pwyllgor Safonau yn cyhoeddi ei benderfyniad ar ddiwrnod y
gwrandawiad ac yn rhoi i Swyddog Cefnogir Pwyllgor ddatganiad
ysgrifenedig byr o’u penderfyniad sy’n egluro rhesymeg y Pwyligor
Safonau am ei benderfyniad a’r gosb.;

(b) Bydd y Cadeirydd yn diolch i bawb sydd yn bresennol a sydd wedi
cyfrannu tuag at drefn y gwrandawiad ac yn cau’r gwrandawiad yn
ffurfiol;

10.10 Ar 6l y gwrandawiad

(@) Bydd yr Ymgynghorydd Cyfreithiol yn anfon ebost at yr Aelod yn
cadarnhau penderfyniad y Pwyllgor Safonau, y bydd yn derbyn
Hysbysiad o Benderfyniad ffurfiol ysgrifenedig yn egluro’r rhesymau dros
y penderfyniad a’r gosb, bod y cyfnod apelio i Banel Dyfarnu Cymru yn
dechrau o’r dyddiad y bydd yn derbyn yr hysbysiad o benderfyniad ac y
bydd unrhyw gyfnod o atal yn dod i rym ar y diwrnod ar 6l i'r cyfnod apelio
ddod i ben (os na gyflwynir apél).

(b) Bydd yr Ymgynghorydd Cyfreithiol yn paratoi hysbysiad o benderfyniad
ysgrifenedig ac yn ei anfon at y Cadeirydd i'w gytuno a’i arwyddo. Hwn
fydd ffurf derfynol y penderfyniad a bydd yn cael ei gynnwys yn yr
adroddiad a gyhoeddir gan y Pwyllgor ar &l i'r broses ddod i ben.

(c) Anfonir yr hysbysiad o benderfyniad at yr Aelod drwy ddull fydd yn
cadarnhau bod yr Aelod wedi derbyn rhybudd penderfyniad ysgrifenedig
y Pwyllgor Safonau;

(ch) Bydd y Swyddog Cymorth Pwyllgorau yn trefnu ir hysbysiad o

benderfyniad gael ei ddosbarthu a’i gyhoeddi (neu grynodeb o’r rhybudd
hwnnw, lle bo’r angen).

11 Apelio

Rhaid i Aelod ofyn am ganiatad Llywydd Panel Dyfarnu Cymru er mwyn apelio
yn erbyn penderfyniad y Pwyllgor Safonau trwy ysgrifennu at y LIlywydd. Bydd
penderfyniad y Llywydd, neu dirprwy sydd wedi eu penodi i wneud y
penderfyniad gan y Llywydd, yn cael ei wneud heb y partion, oni bai fod y
Llywydd neu'r dirprwy o’r farn fod achos arbennig ac y dylai gwrandawiad gael
ei drefnu. Dylai’r llythyr restru’r seiliau dros wneud yr apél, a chynnwys
datganiad yn dweud a yw’n fodlon ai peidio i'r apél gael ei wrando ar ffurf
sylwadau ysgrifenedig. Rhaid i’r llythyr gael ei dderbyn gan y Llywydd o fewn
21 diwrnod i ddyddiad y rhybudd ysgrifenedig o’r penderfyniad oddi wrth y
Pwyllgor Safonau gael ei dderbyn gan yr Aelod. Gall y Llywydd neu eu dirprwy
ofyn am fwy o wybodaeth. Rhaid ymateb i unrhyw gais am wybodaeth o fewn
yr amserlen a roddir.

Manylion a chyfeirnod achos ...

FFURFLEN A

Ymateb yr Aelod i’r dystiolaeth sydd wedi ei gynnwys yn yr adroddiad achos

Os gwelwch yn dda, rhowch fanylion rhif unrhyw baragraff o fewn yr adroddiad achos lle rydych yn anghytuno gyda ffeithiau’r achos, a rhowch eich rhesymau a’ch
cynnig amgen. Defnyddiwch cymaint o ffurflenni & sy’n berthnasol.

Rhif 'y paragraff yn yr | Eich rhesymeg dros anghytuno gyda’r canfyddiad o ffaith | Eich awgrymiad ar sut ddylai’r paragraff yma gael ei
adroddiad ymchwiliadol sydd wedi ei ddarparu yn y paragraff yna ddarllen

Manylion a chyfeirnod achos ...

FFURFLEN B

Tystiolaeth arall sy’n berthnasol i’r gwyn

Eglurwch isod unrhyw dystiolaeth rydych chi o’r farn sy’n berthnasol ar gyfer y gwyn yn eich herbyn. Defnyddiwch cymaint o ffurflenni & sy’n berthnasol.

Rhif paragraff Manylion y dystiolaeth

Manylion a chyfeirnod achos ...

FFURFLEN C

Cvynrychioladau i’'w hystyried os bydd canfyddiad bod Aelod wedi methu a dilyn y Cod
Ymddygiad

Ni ddylech gwblhau’r ffurflen hon oni bai eich bod yn cytuno gyda’r canfyddiadau yn yr adroddiad ymchwiliadol eich bod wedi methu & chydymffurfio
gyda’r Cod Ymddygiad

Eglurwch isod unrhyw ffactorau y dylai'r Pwyllgor Safonau eu hystyried os bydd yn dod i gasgliad eich bod wedi methu & dilyn y Cod Ymddygiad. Nodwch os gwelwch
yn dda nad oes unrhyw ganfyddiad wedi ei wneud hyd yma. Defnyddiwch cymaint o ffurflenni & sy’n berthnasol.

Ffactorau y dylai’r Pwyllgor Safonau eu hystyried pan yn penderfynu os bydd am geryddu, atal dros dro neu atal yn
Rhif paragraff rhannol

Manylion a chyfeirnod achos

FFURFLEN D

Trefniadau ar gyfer gwrandawiadau’r Pwyllgor Safonau

Ticiwch y bocsus perthnasol, os gwelwch yn dda.

Ydych chi’n bwriadu Ydw Rheswm:
1 mynychu gwrandawiad y |:|

Pwyllgor Safonau ar y
dyddiad y cynnigir yny

llythyr amgaedig? Nac

Ydw

Os “Nac Ydw”, eglurwch pam, |:|
os gwelwch yn dda.

Ydych chi’n mynd i gyflwyno Ydw

2 eich achos eich hun? |:|
Nac

Ydw

[]

Os nad ydych yn cyflwyno Bydd Enw:
3 eich achos eich hun, a fydd |:|

cynrychiolydd yn cyflwyno ar

eich rhan? Na fydd

Os “Bydd”, nodwch enw eich |:|
cynrychiolydd, os gwelwch

yn dda.

Ydy eich cynrychiolydd yn Ydi Cymwysterau:
4 Gyfreithiwr neu Far- |:|

gyfreithiwr?

Os “Ydi”, rhowch fanylion eu Nac di

cymwysterau, 0s gwelwch yn |:|

dda. Yna ewch i Gwestiwn 6.

Os “Nac ydi”, ewch i
Gwestiwn 5, os gwelwch yn
dda.

Oes gan eich cynrychiolydd Oes Manylion:
5 unrhyw gysylltiad gyda eich |:|
achos?
Os “Oes”, rhowch fanylion, Nac Oes
os gwelwch yn dda. |:|
Ydych chi’n bwriadu galw Ydw
6 unrhyw dystion? |:|
Os ydych, llenwch Ffurflen E,
os gwelwch yn dda Nac
' Ydw
Oes gennych chi, eich Oes Manylion:
7 cynrychiolydd neu eich |:|
tystion unrhyw anhawsterau
myngd|ad neu unrhyw Nac Oes
ofynion eraill? (e.e. oes angen
mynediad cadair olwyn?) |:|
Os “Oes”, rhowch fanylion os
gwelwch yn dda.
Ydych chi, eich cynrychiolydd Oes Manylion:
8 neu eich tystion angen |:|
cyfieithydd?
Oes “Oes”, rhowch fanylion, Nac Oes
os gwelwch yn dda. |:|
Ydych chi eisiau unrhyw ran Oes Rhesymau:
9 o’r gwrandawiad gael ei |:|
gynnal yn breifat?
Os “oes”, rhowch resymau, Nac Oes
os gwelwch yn dda. |:|
Do you want any part of the Oes Rhesymau:
10 relevant documents to be |:|
withheld from public
. o
inspection? Nac Oes

Ydych chi eisiau i unrhyw ran
o’r dogfennau perthnasol
beidio cael eu cyhoeddi?

Os “Oes”, rhowch resymau,
os gwelwch yn dda.

[]

Manylion a chyfeirnod achos .......................l.

FFURFLEN E

Manylion y tystion rydych yn dymuno eu galw:

Bydd angen i chi gwblhau Ffurflen E ar wahan ar gyfer pob tyst. Defnyddiwch cymaint o ffurflenni & sy’'n
berthnasol.

Enw’r Tyst:
Rhif y Tyst:
A fydd y tyst yn rhoi Bydd | Amlinelliad o’r dystiolaeth:
a tystiolaeth ynghylch yr |:|
honiad?

[13 ” Na‘
Os “Bydd”, a wnewch Fydd

chi gynnwys amlinelliad
o’r dystiolaeth a roddir |:|
gan y tyst, os gwelwch

yn dda.
A fydd y tyst yn rhoi Bydd | Amlinelliad o’r dystiolaeth
b tystiolaeth ynghylch pa |:|

weithred y dylai’r
Pwyllgor safonau ei

ddilyn, os bydd yn FNc?d
canfod na chafodd y y
Cod Ymddygiad ei |:|
ddilyn?

Os “Bydd”, a wnewch
chi gynnwys amlinelliad
o’r dystiolaeth a roddir
gany tyst, os gwelwch
yn dda.

